
Rikors ippreżentat fil-15 ta’ Awwissu 2021 – Lagardère, unité médico-sociale vs Il-Kummissjoni

(Kawża T-503/21)

(2021/C 422/30)

Lingwa tal-kawża: il-Franċiż

Partijiet

Rikorrent: Lagardère, unité médico-sociale (Ghlin, il-Belġju) (rappreżentant: P. Vanlangendonck, avukat)

Konvenut: Il-Kummissjoni Ewropea

Talbiet

Ir-rikorrenti titlob li l-Qorti Ġenerali jogħġobha:

— tiddikjara li r-Regolament 2021/953 (1) ikkontestat huwa null u bla effett.

Motivi u argumenti prinċipali

Insostenn tar-rikors, ir-rikorrenti tinvoka tliet motivi.

1. L-ewwel motiv huwa bbażat fuq ksur tal-Artikolu 9(1) tar-Regolament (UE) 2016/679 tal-Parlament Ewropew 
u tal-Kunsill tas-27 ta’ April 2016 dwar il-protezzjoni tal-persuni fiżiċi fir-rigward tal-ipproċessar ta’ data personali 
u dwar il-moviment liberu ta’ tali data, u li jħassar id-Direttiva 95/46/KE (Regolament Ġenerali dwar il-Protezzjoni 
tad-Data) (ĠU 2016, L 119, p. 1), sa fejn l-att ikkontestat jikser il-projbizzjoni tal-ipproċessar ta’ data personali dwar 
is-saħħa ta’ persuna fiżika.

2. It-tieni motiv huwa bbażat fuq ksur tal-Artikolu 21(1) TFUE li jikkonferixxi liċ-ċittadini tal-Unjoni d-dritt li jiċċaqilqu 
u jirrisjedu liberament fit-territorju tal-Istati Membri.

3. It-tielet motiv huwa bbażat fuq ksur tal-Artikoli 168 u 169 TFUE u tal-Artikoli 3, 35 u 38 tal-Karta tad-Drittijiet 
Fundamentali tal-Unjoni Ewropea.

(1) Regolament (UE) 2021/953 tal-Parlament Ewropew u tal-Kunsill tal-14 ta’ Ġunju 2021 dwar qafas għall-ħruġ, għall-verifika 
u għall-aċċettazzjoni ta’ ċertifikati COVID-19 interoperabbli tat-tilqim, tat-testijiet u tal-fejqan (Ċertifikat COVID Diġitali tal-UE) 
għall-faċilitazzjoni tal-moviment liberu waqt il-pandemija tal-COVID-19 (ĠU 2021, L 211, p. 1)

Rikors ippreżentat fis-16 ta’ Awwissu 2021 – Migadakis vs ENISA

(Kawża T-507/21)

(2021/C 422/31)

Lingwa tal-kawża: il-Franċiż

Partijiet

Rikorrent: Ioannis Migadakis (Ateni, il-Greċja) (rappreżentant: K. Bicard, avukata)

Konvenut: L-Aġenzija tal-Unjoni Ewropea għaċ-Ċibersigurtà (ENISA)

Talbiet

Ir-rikorrent jitlob li l-Qorti Ġenerali jogħġobha:

— tiddikjara t-talba tiegħu ammissibbli u fondata;

— tannulla d-deċiżjoni mogħtija fir-rigward tiegħu;

— tikkundanna lill-ENISA għall-ispejjeż;

— tirriżerva lir-rikorrent id-dritt li jqajjem il-motivi l-oħra ta’ fatt u ta’ dritt li għandu jinvokahom fi żmien u f’post kif ikun 
xieraq;

— tirriżerva lir-rikorrent id-dritt li jipproduċi, minbarra d-dokumenti elenkati fil-korp ta’ dan ir-rikors, kwalunkwe 
dokument fi żmien u f’post utli kif ikun xieraq;

— tirriżerva lir-rikorrent kull dritt, intitolament, motiv u azzjoni oħra.

Motivi u argumenti prinċipali

Insostenn tar-rikors, ir-rikorrent jinvoka tliet motivi.

1. L-ewwel motiv ibbażat fuq il-ksur tal-kuntest ġuridiku. Ir-rikorrent isostni, b’mod partikolari, li l-avviż ta’ pożizzjoni 
vakanti ma kienx jipprevedi eżami mill-bogħod u li ma tax il-kunsens tiegħu għal eżamijiet bil-miktub u orali 
mill-bogħod. Ir-rikorrent iżid li ma kellux l-għażla bejn eżamijiet wiċċ imb’wiċċ jew mill-bogħod. Barra minn hekk, 
skont ir-rikorrent, eżami mill-bogħod fix-xahar ta’ Lulju 2020 ma kienx iġġustifikat għaliex f’dak iż-żmien il-Greċja 
kienet ilha fiż-żona ħadra sa mill-4 ta’ Mejju 2020, li hija d-data li fiha ġie fi tmiemu l-lockdown. Fl-aħħar nett, 
ir-rikorrent isostni li huwa twarrab talli ġab 60 punt fuq 100 filwaqt li ntgħażlu biss il-kandidati eliġibbli li ġabu 75/100, 
filwaqt li fl-avviż xejn ma kien previst fir-rigward ta’ tali marka li wieħed kellu jġib.

2. It-tieni motiv ibbażat fuq il-ksur tal-prinċipju ta’ ugwaljanza għar-raġuni li l-kompetizzjoni seħħet f’kundizzjonijiet 
ħżiena. Għaldaqstant, ir-rikorrent ma ġiex ittrattat b’ugwaljanza meta mqabbel mal-kandidati l-oħra.

3. It-tielet motiv ibbażat fuq il-ksur tal-prinċipju ta’ oġġettività tal-marki. F’dan ir-rigward ir-rikorrent jinvoka li 
l-mistoqsijiet tal-eżami orali u tal-eżami bil-miktub kif ukoll il-marki għat-tweġibiet tar-rikorrent ma kinux oġġettivi.

Rikors ippreżentat f l-20 ta’ Awwissu 2021 – Zeta farmaceutici vs EUIPO – Specchiasol (EUPHYTOS)

(Kawża T-515/21)

(2021/C 422/32)

Lingwa tar-rikors: it-Taljan

Partijiet

Rikorrent: Zeta farmaceutici SpA (Vicenza, l-Italja) (rappreżentanti: F. Celluprica, F. Fischetti u F. De Bono, avukati)

Konvenut: L-Uffiċċju tal-Proprjetà Intellettwali tal-Unjoni Ewropea (EUIPO)

Parti oħra quddiem il-Bord tal-Appell: Specchiasol Srl (Bussolengo, l-Italja)

Informazzjoni dwar il-proċedimenti quddiem l-EUIPO

Proprjetarju tat-trade mark kontenzjuża: il-parti l-oħra quddiem il-Bord tal-Appell

Trade mark kontenzjuża: it-trade mark verbali tal-Unjoni Ewropea “EUPHYTOS” – Trade mark tal-Unjoni Nru 6 316 541

Proċedimenti quddiem l-EUIPO: proċedimenti għal dikjarazzjoni ta’ invalidità

Deċiżjoni kkontestata: id-deċiżjoni tal-Ewwel Bord tal-Appell tal-EUIPO tal-10 ta’ Ġunju 2021 fil-Każ R 2094/2019-1

Talbiet

Ir-rikorrenti titlob li l-Qorti Ġenerali jogħġobha:

— tibdel id-deċiżjoni kkontestata kif ukoll tikkonstata u tiddikjara l-invalidità tat-trade mark inkwistjoni, f’dan il-każ 
it-trade mark tal-Unjoni Ewropea Nru 6 316 541;

— sussidjarjament, tannulla d-deċiżjoni kkontestata u tibgħat lura l-kawża quddiem il-Bord tal-Appell filwaqt li tordnalu 
jikkonforma ruħu mas-sentenza tal-Qorti Ġenerali sabiex jagħti d-deċiżjoni l-ġdida tiegħu;

